
 اصولاساسي  امارت اسلاميافغانستان  د

 مسوده

 سریزه

هېواد د چې د عمر مجاه د افغانستان اسلامي امارت مرحوم زعیم او امیر المؤمنین عالیقدر ملا محمد

کې د ظلم، بې عدالتیو، شر او  هېواد، چې په ونو د بیعت په اساس ټاکل شوی وروحانی او ود علماو 

 هېواد، د برحقه جهاد د فریضې د اداء کولو منځه وړلو او هم د بهرنیو یرغلګرو په وړاندې ده فساد ل

 ښوده.لپاره بنسټ کې ي شرعي نظام د راتګد خپلواکۍ د لاسته راوړلو په موخه د یو اسلام

ملا محمد عمر مجاهد او د اسلامي انقلاب د شهیدانو، د کونډو، یتیمانو او د  د مرحوم امیر المؤمنین

افغان مجاهد ولس د ارمانونو او هیلو د پوره کولو او هم په نړۍ کې د افغانستان د اسلامي امارت 

ده عیم او امیر شیخ هیبت الله اخندزاارت ز لپاره د وړ ځای د تثبیت په هدف د افغانستان د اسلامي ام

 هېوادکابل په ښار کې د ګران   تمامیت، شرعي حاکمیت په هدف دارضيد خپلواکۍ،  هېوادسره د 

نېټه  ۰۰۱۱د ولسونو د استازو له خوا بیعت وشو او هم د افغانستان د اسلامي امارت اساسي اصول په 

 باندې تصویب کړ.

 لومړی فصل

 امارت/دولت

 ړۍ مادهلوم

 دونکی اسلامي امارت/دولت دی.غانستان یو خپلواک، واحد او نه بېلېاف

 ه  مادهدويم

هېواد د  د ژوند په ټولو چارو کې لارښود او د خلکو دین د اسلام مبارک دین دی، د افغانستان د

 حنفي فقه ده. ټولو قوانینو او سیاستونو یواځينۍ سرچینه ده، رسمي مذهب يې

انو او مذاهبو پیروان د خپلو دیني مراسمو په تر سره کولو کې د اسلامي شریعت د د نورو ادی

 حکمونو په حدودو کې ازادي لري.

 مه  مادهدرېي

ددې  امارت مختص دی، انسان د الله تعالی خلیفه او تان کې حاکمیت په الله تعالی پورېپه افغانس

 یه ده.ست مشروعیت بیعت او رأې د نظام بنک هېوادخلافت ممثل او د ولس نائب دی، په 

 مه  مادهڅلور 

ب وال د تابعیت حق څخه سلهېوادڅ یو د افغانستان ملت هغه دی چې د افغانستان تابعیت ولري هې

 .شي، د تابعیت او پناه ورکولو پورې اړوندې چارې د قانون له لارې تنظیمېږيدای نه کې

 مه  مادهپنځ

 ږي.پارل کېه تبعه خارجي دولت ته نه سڅ یو هېواد هېد 

 مه  مادهشپږ 

تطبیق او نفاذ، او حدودو اساسي دندې عبارت دي له: د اسلامي شریعت د احکامو  د امارت/دولت

دفاعي قابلیتونو تأمین او تقویه، ټولنیز  د، استقلال، امنیت او ینو او مقرراتو تطبیق، ملي واکمنيد قوان

والو ته هېوادرقۍ متوازن شرایط برابرول او عدالت او ملي وحدت تأمین، ټول ملت هوساینې لپاره د ت

 .و د انساني کرامت او حقوقو ساتنهخدمت ا

 ه  مادهاووم

د مروجه ژبو د  ،به دهژ  واد مليېتو د هښپمروجه ژبو څخه پښتو او دري رسمي ژبې دي،  هېوادد 

کې د رسنیو خپرونې او چاپ په  هېواداو مناسب شرایط برابروي، په  زمناغېودې لپاره امارت/دولت 

 دي. آزادېسره ټولو مروجو ژبو 

 ه  مادهاتم

بشر حقوقو نړیوالې اعلاميې او د  نړیوالو معاهدو او میثاقونو، د اسلامي امارت ټولو هغود افغانستان 

د  چېشرط  ېه دپاحکامو مطابق درناوی کوي،  د اسلامي شریعت د ملګرو ملتونو منشور ته

د ټینګښت او د بین المللي همکاریو د پراختیا په  د سولې ي،نه و  ېکر کټه پسره  اساساتو يماسلا 

 ي.ه اساس کو پشرط  نييکهم د مخ د سازمان د فعالیتونو ملاتړبناء د ملګرو ملتونو 

 مه  مادهنه

په ګټه، فعال او مؤثر شرعي  هېوادد او پالیسي په اسلامي اصولو ولاړ،  اسلامي امارت بهرنی سیاست 

سیاست غوره کوي، د مظلوم د حق نه دفاع او مرسته، د بهرني یرغل غندنه کوي، دا چې د نړۍ ټول 

په ځانګړي ډول  هېوادونود نړۍ ټولو  ؛ږيل کېې په حیث ګنکورنۍ عضو  ېخلک د یوې لوي

ونو او ملتونو سره د دوستانه مناسباتو د ساتنې او ټینګښت لپاره ملي هېواداسلامي او ګاونډیو 

بل په کورنیو چارو کې  یوته متقابل احترام، او د  استقلال، ملي حاکمیت، او ځمکنۍ بشپړتیا

په منځ کې د مرستې  دوی رقۍ او دت، ازادۍ، ولېلاسوهنه نه کول؛ په ټینګه رعایت کوي او د س

د افغانستان اسلامي امارت د نورو هېوادونو په کورنیو چارو کې له ناروا لاسوهنو  لپاره هڅه کوي.

څخه ډډه کوي او بالمقابل نورو ته د هېڅ ډول مداخلې اجازه نه ورکوي او بالمثل چلند خپل حق 

 ګڼي.

 لسمه  ماده

سره د ټولو ناحل شوو موجودو مسایلو عادلانه او  ونوهېوادکې د ګاونډیو  اسلامي امارت په سیمه

 ژوند د اصولو په اساس زیار باسي.زه ګډ يز حل لپاره نېکه اراده لري او سولیسوليي

اسلامي امارت د کې حل کول، د افغانستان د  بین المللي ستونزې د اسلامي شرعي احکامو په رڼا

 .بهرني سیاست اصل دی

 مه  مادهلسيوو 

لومړۍ  ري چې د افغان مجاهد ولس په خاوره باندې د بهرنیانو د تجاوز دد اسلامي انقلاب هغه سرتې

ې برخه د خپلواکۍ او آزادۍ تر ورځې پور  هېوادورځې څخه د اسلامي انقلاب د بریالیتوب او د 

ساتنه کوي او هم د د ګټو او منافعو څخه  هېواد، په راتلونکې کې د اسلامي انقلاب او د اخیستې ده

یت په اړه خپلې ارضي تمامیت، د ملي یووالي او شرعي حاکم ،د استقلال هېوادد  افغان ملي پوځ

 لیتونه اجراء کوي.کاري دندې او مسؤ 

 لسمه  مادهدو 

 د اسلامي انقلاب د لښکر سرتېرو حقوق او مسؤولیتونه په ځانګړي قانون کې روښانه کېږي.

 لسمه  مادهديار 

کر د سرتېرو، ملي پوځ، نظامي وسایلو او تجهیزاتو څخه شخصي ګټه اخیستنه ممنوع د اسلامي لښ

 ده.

 سمه  مادهڅوارل

د افغانستان اسلامي امارت مؤظف دی چې د اسلامي شریعت د احکامو مطابق د اسلامي لښکر 

لاب د سرتېرو او ملي پوځ د عقیدتي او مسلکي پیاوړتیا په موخه پوهاوی وکړي، تر څو د اسلامي انق

 لاسته راوړنو او د هېواد د خپلواکۍ او خاورې تمامیت څخه په کلکه دفاع وشي.

 لسمه  مادهپنځه  

تر ځمکې لاندې منابع، ځنګلونه، کانونه، څړ ځایونه، تاریخي ابدات، بانکونه او نور عامه 

ړوندو قوانینو له لارې تأسیسات د دولت ملکیت دی، د هغې څخه د سمې استفادې ډول د ا

 ږي.ظیمېتن

 سمه  مادهشپاړل

د هېواد اقتصادي استقلال تضمین، د فقر له منځه وړل او د خلکو اساسي ضرورتونو تأمین د اسلام 

 اقتصادي نظام پر بنسټ ولاړ دی.

 ولسمه  مادهاو 

او خصوصي تشبثات د اسلامي اقتصادي نظام د  دولت خصوصي پانګه اچونهامارت/اسلامي 

کوي، ملي پانګې اچونکو ته د کار ټول اړین شرایط  ؤنیت يېو مصاحکامو سره سم هڅوي، ملاتړ ا

نو سره سالم رقابت وکړي، په کورنۍ او بهرنۍ شرکتو  وتر څو ملي او بهرني ،او تسهیلات برابروي

و سره سمې د قانون له تړلې چارې د هېواد د اقتصادي غوښتنو او د خلکو د ګټ سوداګرۍ پورې

 ږي.لارې تنظیمې

 مه  مادهسلات

 بازار انحصار او احتکار منع دی، نورې اړوندې چارې د قانون له لارې تنظیمېږي. د

 مه  مادهنولس

د افغانستان بانک د امارت/دولت مرکزي خپلواک بانک دی، د پیسو نشرول، د هېواد د پولي 

سیاست طرح او تطبیق په اسلامي اقتصادي نظام باندې ولاړ دی، چې ددې قانون د حکمونو مطابق 

 سره کېږي، اړوندې چارې د قانون له لارې تنظیمېږي.تر 

او حالاتو مطابق  وطيد شرا ېعت د احکامو له مخيشر يد اسلامستم يس يبانکول ټافغانستان د 

 ي.ږېیار ع

 مه  مادهشل

امارت/دولت د صنایعو د پراختیا د تولید د ودې او د خلکو د اقتصادي او اجتماعي ژوند د اسلامي 

 سطحې لوړتیا او د کسبګرو کار د ملاتړ لپاره اغېزمن پروګرامونه او تدابیر نیسي.

 مه  مادهيويشت

زراعت او مالدارۍ د پراختیا، د بزګرانو او مالدارانو د اقتصادي، اجتماعي او امارت/دولت د اسلامي 

څړ ځایونو د استفادې او سمون مېشت او او د کوچیانو او مالدارانو لپاره د  د ژوند شرایطو د ښه کولو

 امکانات له قانون سره سم تضمینوي.

 ویشتمه  مادهدوه 

دو ځای د برابرولو په منظور او د عامه ملکیتونو د ېارت/دولت مستحقو اتباعو ته د اوساماسلامي 

 تقسیم لپاره د قانون د حکمونو سره سم او د مالي امکاناتو په چوکاټ کې لازم تدابیر نیسي.

 ویشتمه  ماده دري

امارت/دولت ژمن دی چې د شرعي علومو او دیني زده کړو د پرمختیا او دیني مدارسو د اسلامي 

 هېواد په ګوټ ګوټ کې لازم تدابیر ونیسي. تأسیس او تنظیم لپاره د

 ویشتمه  ماده څلور

اسلامي امارت/ دولت د تعلیم او تربیې انکشاف او د تعلیمي مراکزو د ودې او پالنې لپاره اړین 

شرایط برابروي، د اسلامي شریعت پر بنست د اوسنیو شرایطو مطابق واحد تعلیمي او تحصیلي 

 نصاب چمتو کوي.

 دهویشتمه  ما پنځه 

د قران کریم او اسلامي علومو ژبه عربې ده، په دې بنیاد د ابتدايي زده کړو څخه وروسته د ثانوي 

 دورې تر پايه پورې په ښوونځیو کې تدریسېږي.

 ویشتمه  ماده شپږ

پر هجرت ولاړ دی، هجري قمري او هجري  د هېواد رسمي کلېزي بنسټ د محمد رسول الله 

 کال دی. تي ادارو د کار بنسټ په هجري قمريتي/دولشمسي دواړه معتبر دي، د امار 

 ماده شتمه يو اووه

د جمعې، د دوو اخترونو ورځې د انګرېزي، روسي او امریکايي ښکېلاکګرو څخه د خپلواکۍ 

 ورځې، عمومي رخصتي وي، نورې رخصتۍ د قانون له لارې تنظیمېږي.

 مه  مادهتشاته  وي

انسان ته زیان رسوي، هر راز تولید، سوداګري، اخیستل  حرام او نشه يي توکي چېپه افغانستان کې 

 او خرڅول منع دي.

 مه  مادهنهه  ويشت

لااله الا الله ]د  اوږدوالي نیمايي دی، په منځ کې يېد  پین رنګ لري، سور يېد افغانستان بیرغ س

لي نښان د اسلامي امارت مد افغانستان  بارکه کلیمه او په پورتنۍ برخه کې يېم [محمد رسول الله

 دی.کښل شوی 

 دېرشمه  ماده

 د افغانستان ملي سرود په پښتو ژبه دی چې اړوندې چارې يې د ځانګړي قانون له لارې تنظیمېږي.

 رشمه  مادهدېيو 

 د افغانستان پایتخت د کابل ښار دی.

 م فصلدوي

 د اتباعو اساسي حقوق او وجایب

 رشمه  مادهدې دوه

ښځې  وړاندې مساوي حقوق او وجایب لري،یض پرته د قانون پر د افغانستان ټول اتباع د هر راز تبع

، سیاسي، نسانيله ټولو ا، ديلاندې  د قانون تر چتراصولو مطابق  يد اسلامیو شانته  او نارینه

 ، اجتماعي او فرهنګي حقوقو څخه د اسلامي شریعت د احکامو په رڼا کې برخمن دي.اقتصادي

 رشمه  مادهدې دري

 د لوړولو او په ټولنه کې د ښکليد شخصیت  او د هغویاو معنوي حقوقو د احیاء د ښځو د مادي 

زم شرایط برابروي، د اسلامي شریعت د احکامو په رڼا کې لا مقام د تر لاسه کولو لپاره امارت/دولت 

د کورنۍ د بقاء او دوام لپاره مناسب تدابیر نیسي او له کونډو، زړو او بې متکفلو ښځو سره مناسبو 

 کولو مکلف دی.په مرستو 

 رشمه  مادهدې لورڅ

رته له څوک له شرعي او قانوني احکامو پينه ده او د انسان طبیعي حق دی، هېرزوپې ژوند د الله 

 .دې حق څخه څوک بې برخې کولای نه شي

 رشمه  مادهدې پنځه 

شریعت د احکامو مطابق د هر راز چې د اسلامي  دیازادي او کرامت انسان ته الله تعالی ورکړی 

 ي دی.ري څخه خوندتې

 رشمه  مادهدې شپږ

ر او کسب د د بیان ازادي، د کا د اسلامي شریعت د احکامو مطابق خلکو ته امارت/دولتاسلامي 

 تضمینوي. يدو ځای د غوره کولو ازادټاکنې آزادي او د اوسې

دا ازادي یوازې هغه وخت محدودېږي چې د نورو له حقوقو او عامه مصالحو سره ټکر وکړي، 

 او ساتلو مکلف دی. ۍنسان د ازادۍ او کرامت په درناو امارت/دولت د ا

 رشمه  مادهه دېاوو 

د اسلامي شریعت او قانون له مخې هر انسان تر هغې پورې بری الذمه دی، تر څو چې د با 

صلاحیته شرعي محکمې په قطعي حکم محکوم علیه ونه ګرځي، بې ګناه او د ذمې برأت يې اصلي 

 حالت ګڼل کېږي.

 ادهمه  ماته  دېرش

جرم یو شخصي عمل دی، د متهم تعقیبول، نیول، توقيفول او پر هغه باندې د جزاء تطبیق بل هېچا 

ته سرایت نه کوي او هر څوک د خپل ښه او بد عمل د اجراء مسؤلیت لري او هېڅوک د بل په جرم 

اسلامي  د متهم تعقیب، تجسس، تحقیق، تفتیش، نیونه، توقیف او مجازات د او ګناه نه نیول کېږي.

شریعت او قانون پرته نشي تر سره کېدای، هېچا ته سزاء نه شي ورکول کېدای، مګر د با صلاحیته 

شرعي محکمې په حکم او د هغه قانون د احکامو سره سم چې د اتهام وړ عمل تر ارتکابه مخکې 

 نافذ شوی وي.

 ماده نهه  دېرشمه 

د هغه قانون له مخې چې د جرم تر  هېڅ یو عمل جرم نه ګڼل کېږي، مګر د اسلامي شریعت او

 ارتکاب تر مخه نافذ شوی وي.

 مه  مادهڅلوېښت

د متهم هغه اعتراف چې د با صلاحیته محکمې او معتبرو شاهدانو په حضور کې پخپله خوښه، د 

عقلي روغتیا په حالت کې بې له کوم ګواښ او وېرې، په زور، تطمیع او بې له تعذیب څخه تر لاسه 

، اقرار یا شهادت چې له متهم یا بل په زور تر لاسه شوې څرګندونې تبار وړ دی.شوی وي، د اع

 شخص څخه تر لاسه شي اعتبار نه لري.

 ښتمه  مادهڅلوې يو

 د انساني کرامت او د اسلامي شریعت د احکامو مخالف جزاء ټاکل منع دی.

 ښتمه  مادهڅلوې دوه

پاره کولو او یا د حق د اثبات ل اتهام د لرې ېدو سره سم له ځانه دهر څوک کولای شي چې د نیول ک

څخه اطلاع حاصله  ، متهم حق لري چې له نیول کېدو سره سم له منسوب اتهاممدافع وکیل وټاکي

مودې کې محکمې ته حاضر کړی شي، د بې وزله متهم لپاره امارت/دولت مدافع  کړي او په ټاکلې

 ږي.انون له لارې تنظیمېاو واکونه د قوکیل ټاکي، د مدافع وکیلانو دندې 

 ښتمه  مادهڅلوې دري

هغه متهم چې د محکمې په حکم بري الذمه ثابت شي د خپل حیثیت د اعادې او د مالي خسارې د 

 جبران حق لري، محکمه به د برأت د اعلان تر څنګ د خسارې د ورکړې فیصله هم کوي.

 ښتمه  مادهڅلوې څلور

تلو لارې رته اخیسېدو سبب نه شي کېدای، د پور د بېسلبېدو یا محدود پور د پوروړي د آزادۍ د

 ږي.چارې او وسايل د قانون له مخې تنظیمې

 ښتمه  مادهه  څلوېپنځ

د اسلامي شریعت د احکامو مطابق مطبوعات او خپرونې د مطالبو د بیان آزادي لري، د مطبعو، 

 د قانون له لارې تنظیمېږي.راډیو، تلویزیون، مطبوعاتو او نورو ډله ایزو رسنیو پورې اړوند احکام 

 ښتمه  مادهڅلوې شپږ

د افغانستان اتباع حق لري چې د خپلو مشروع حقونو، غوښتنو او مقاصدو د تر لاسه کولو لپاره بې 

وسلې، سولیيزې غونډې او مظاهرې د ټاکلي قانون مطابق وکړي، امارت/دولت مکلف دی چې د 

 قانون له لارې تنظیمېږي. مظاهرو اړوندې چارې د غونډو او مظاهرو امنیت تأمین کړي، د غونډو او

 ښتمه  مادهڅلوې اووه

د اشخاصو تجسس د اسلامي شریعت او قانون ضد عمل دی، هېڅوک حق نه لري چې د بل چا 

مراسلات، مخابرات، لیکونه او تيلیفونونه واوري او وڅاري، امارت/دولت د هغو پېژندل شوو 

لپاره یوازې د اسلامي شریعت او د با صلاحیته محکمې د  جنایت کارو ډلو د مخنیوي او تعقیب

 پرېکړې په اساس څارلی شي، نورې چارې د قانون له لارې تنظیمېږي.



 
 

10 

 مه  مادهاته  څلوېښت

د شخص د اوسېدو ځای د تېري څخه خوندي دی هېچاته د دولتي ادارو او چارواکو په شمول د 

حکم پرته کور ته ننوتل او یا هم پلټل منع دي، استوګن له اجازې او یا د واکمنې شرعي محکمې د 

د مشهود جرم په حالت کې د جنایت د مخنیوي او د شخص نیونې په اړه د با صلاحیته محکمې 

حکم اړین نه دی، مسؤل مامور مکلف دی کور ته د ننوتلو یا پلټنې وروسته په هغه لنډه موده کې 

 ر لاسه کړي.چې قانون يې ټاکي د با صلاحیته محکمې پرېکړه ت

 مه  مادهنهه  څلوېښت

هر افغان حق لري چې د هغو سیمو پرته چې قانون منع کړي وي، د هېواد دننه هر ګوټ ته سفر 

وکړي او استوګنه غوره کړي، د قانون د حکمونو سره سم هر افغان حق لري چې بهر ته سفر وکړي 

  اتباعو د حقوقو ساتنه کوي.او بېرته راستون شي، امارت/دولت هېواد څخه د بهر مېشتو افغاني

 پنځوسمه  ماده

په اسلامي نظام کې غریب او نیستمن خلک د مالدارو په شتمنیو کې ثابت حق لري، ددې حق د تر 

لاسه کول او سپارل د امارت/دولت دنده ده، امارت/دولت د افغانانو ستونزو د حلولو متکفل دی او 

 یستمنو د طاقت او وسې څخه پورته وي.داسې مالیه او محصول نه شي وضع کولی چې د ن

 وسمه  مادهپنځ يو

مشروع او قانوني ملکیت له تېري څخه مصؤن دی، هېڅوک له مشروع لارو ملکیت د تر لاسه کولو 

قانون له  صلاحیته محکمې او اړوند مګر د با ،او په هغه کې له تصرف کولو څخه نه شي منع کولی

د  ږي،حکمې د حکم پرته د هېچا ملکیت نه مصادره کېصلاحیته م مخې، د قانون د حکم او با

ني او عادلانه بدل او عوض يد عامه ګټو د تأمین په هدف د مخک شخص د ملکیت استملاک یوازې

صو د شتمنیو پلټنه او اعلان یوازې د قانون په حکم په ورکولو، د قانون له مخې مجاز دي، د اشخا

 نظيمېږي.کېدای شي، نورې چارې د قانون له لارې ت

 پنځوسمه  ماده دوه

هر ځمکه وال او شتمن مکلف دی؛ چې د دولت له اړوندو ادارو سره خپله شتمنۍ او ملکیت ثبت 

 کړي.

 پنځوسمه  ماده دري

بهرني اشخاص په افغانستان کې د عقاري اموالو د تملیک حق نه لري؛ د بهرنیانو له لوري د عقار، 

ن د احکامو سره سم جواز لري، د بهرنیو هېوادونو، سیاسي اجارې، د پانګې اچونې په منظور د قانو 

دفترونو او نماینده ګیو او هم هغو بین المللي مؤسساتو باندې چې افغانستان پکې غړیتوب لري، د 

 عقار مالونو پلورل د ځمکې په بدل کې د قانون د حکمونو سره سم جواز لري.

 پنځوسمه  ماده څلور

شر ځمکې د حاصلاتو ع   کات او دخپلې شتمنۍ ز  لت ته دهر شتمن افغان مکلف دی چې دو 

 ږي.رې تنظیمېچارې د قانون له لا  ورکړي، نورې اړوندې

 ه  پنځوسمه  مادهپنځ

 هېڅ ډول غیر قانوني مالیه او محصول نه شي وضع کېدای.

 پنځوسمه  ماده شپږ

اسلامي  هر افغان او بهرني حقیقي او حکمي اشخاص مکلف دي چې د قانون د احکامو مطابق

امارت/دولت ته محصول او مالیه ورکړي، د ماليې او محصول اندازه او د ورکړې ډول يې د 

اجتماعي عدالت په رعایت سره د قانون په وسیله تصریح کېږي، ټول تأدیه شوي مالیه، محصول او 

 عایدات دولتي واحد حساب ته تحویلېږي.

 پنځوسمه  ماده اووه

زده کړه د ټولو ښځینه او نارینه اتباعو حق دی؛ چې د ثانوي ڼا کې د اسلامي شريعت د احکامو په ر 

دورې تر پایه پورې او نادارو زده کونکو ته د لېسانس مرحلې تر پایه د وړیا تعلیم ضروري تسهیلات 

او مکلفیت لري چې د هېواد په ټولو سیمو کې د متوازن معارف د  ږيد امارت/دولت له لوري تأمینې

او هر زده  اجباري زده کړو د تأمین لپاره اغېزمن پروګرام وضع او تطبیق کړينیو د منځ عامولو او

 زمن ګامونه واخلي.ژبې د تعلیم او تدریس په موخه اغېمورنۍ خپلې کوونکي ته د 

 مه  مادهاته  پنځوس

افغانستان د یو واحد تعلیمي او تحصیلي نصاب او نظام لرونکی دی، تر ثانوي دورې پورې عام 

نصاب پلی کېږي، چې د دیني او ورځنيو علومو برخې پکې شاملې دي، امارت/دولت تعلیمي 

 مکلفیت لري چې د اسلامي مدارسو او دیني مراکزو لپاره یو واحد نصاب جوړ کړي.

 مه  مادهنهه  پنځوس

و تخصصي زده کړو د توازن او ابتدايي، ثانوي ا امارت/دولت مکلف دی چې د ښځو داسلامي 

زمن شریعت د احکامو مطابق ځانګړې پالیسي او اغې ر په هر اړخیزه توګه د اسلاميا په منظو يتپراخ

ه سوادي لبې امنځ ته شي اور  ؛ تر څو په مختلفو برخو کې ښځينه متخصصینپروګرامونه غوره کړي

 منځه لاړه شي.

 شپېتمه  ماده

رت دنده ده، د د لوړو، عمومي، اختصاصي او دیني زده کړو د مؤسسو جوړول او اداره کول د اما

افغانستان اتباع او بهرني اشخاص کولای شي د امارت په اجازې د لوړو، عمومي، اختصاصي، دیني 

 او د سواد د زده کړو د مؤسسو په جوړولو لاس پورې کړي.

د لوړو زده کړو په امارتي/ دولتي او خصوصي موسسو کې د شاملېدو شرطونه او نورې اړوندې 

 .ېږينظیمچارې د قانون له لارې ت

 شپېتمه  ماده يو

امارت د متقاعدینو حقوق تضمینوي او د بېوزلو، شهیدانو، مفقودینو، خپلوانو، زړو. کونډو اسلامي 

 او یتیمانو او د اسلامي انقلاب د معلولینو او معیوبینو سره مرسته کول د امارت/دولت وجیبه ده.

 شپېتمه  ماده دوه

ص، کفایت، امانت او دیني فرايضو ته د التزام له مخې په د هېواد ټول اتباع یوازې د اهلیت، تخص

دندو ګمارل کېږي، دولتي ادارې د اړتیا له مخې او د امارت د مادي توان په پام کې نیولو سره 

 تأسیسېږي.

 شپېتمه  ماده دري

ه د اسلامي شریعت په چوکاټ د پرمختګ لپار  ، فرهنګ، ادب او هنرامارت/دولت د علماسلامي 

علمي  مؤلف، مخترع او کاشف حقوق تضمینوي، د کې اغېزمن پروګرامونه جوړوي، امارت د

ون له احکامو سره سم يې عاموي قان زمنه ګټه اخیستنه هڅوي او دڅېړنو او د هغو له نتایجو څخه اغې

 او نورې اړوندې چارې د قانون له لارې تنظيمېږي.

 شپېتمه  ماده څلور

د کار او کسب انتخاب د هر افغان حق دی، د کار د ساعتونو ټاکل او با معاشه رخصتي، د کار او 

 کارګر حقوق او اړوندې چارې د قانون په وسیله تنظیمېږي.

 شپېتمه  ماده پنځه 

جبري کار تحمیل منع دی، جبري کار د جګړې، آفتونو او نورو هغو حالاتو کې چې د عامه خلکو 

 ه تهدید شوې وي، د جبري کار جواز لري.ژوند او هوساین

 پر ماشومانو جبري کار جواز نه لري.

 شپېتمه  ماده شپږ

د ټولو  (امر باالمعروف او نهی عن المنکر) او له بدو منع کول په اسلامي امارت کې ښېګڼو ته بلنه

ود او د مسلمانانو دنده ده، امارت /دولت ددې چارې لپاره ځانګړې اداره جوړوي، چې شرایط، حد

 کار څرنګوالی يې د قانون له لارې تنظیمېږي.

 مه  مادهاووه شپېت

امارت/دولت مکلف دی چې د یوې سالمې ادارې او د هېواد په اداري سیستم کې د سمون اسلامي 

په موخه لازم تدابیر ونیسي، دولتي هره اداره خپل اجرأت په بشپړه بې طرفۍ د قانون د احکامو 

 مطابق عملي کوي.

 مه  مادهشپېت اته 

د افغانستان اتباع حق لري د قانون د احکامو په حدودو کې د دولتي ادارو څخه د نورو حقوقو او 

عامه امنیت ته له زیان رسولو پرته اطلاعات تر لاسه کړي او نورې چارې يې د اړوند قانون له لارې 

 تنظيمېږي.

 مه  مادهنهه  شپېت

څخه بې موجبه زیانمن شي، د زیان د تر لاسه کولو هر څوک چې له دولتي او غیر دولتي ادارې 

 ، نورې چارې د قانون له لارې تنظيمېږي.ی اقامه کولی شيلپاره په ذیصلاح محکمه کې دعو 

 ه  مادهاويا يم

ه کوي او د ناروغیو مخنیوی، د دولت د افغانستان د ټولو اتباعو لپاره صحت ته پاملرن امارت/اسلامي 

د قانون د احکامو سره سم تأمینوي، خصوصي طبي خدمتونو او  اسانتیاوې لاج وسایل او روغتیاييع

 ا لپاره امارت/دولت هڅه او ملاتړ کوي.وغتیايي مرکزونو جوړولو او پراختیر 

 یمه  ماده اویا يو

د  د سالمې بدني روزنې د پیاوړتیا او د ملي او سیمه ایزو ورزشونو د پراختيا لپاره اسلامي امارت

 په چوکاټ کې لازم تدابیر نیسي، نورې چارې د اړوند قانون له لارې تنظیمېږي.اسلامي شریعت 

 یمه  ماده ه اویادو 

کسانو، له معلولینو او معیوبینو سره د مالي  او پاتېت د مفقودینو، شهیدانو د ورثه و امار اسلامي 

نیسي او اړوند چارې  احکامو سره سم لازم تدابیر مرستو او روغتیايي خدماتو د تنظیم لپاره د قانون د

 د قانون له لارې تنظيمېږي.

 یمه  ماده اویا دري

په اسلامي نظام کې کورنۍ د ټولنې اساس او بنسټ جوړوي، اسلام د ټولنې د سلامتیا د اسلامي 

د جسمي او روحي روغتیا د تأمین،  ممور او ماشو بنسټ بولي، امارت/ دولت د کورنۍ، د  کورنۍ

منځه وړلو لپاره لازم ه لله احکامو سره د مغایرو رسومو  مبارک دینسلام د ا د روزنې او ماشومانو

 تدابیر نیسي.

 یمه  ماده اویا څلور

له هېواد څخه دفاع د افغانستان د ټولو اتباعو وجیبه ده، د عسکرۍ مکلفیت د دورې د تېرولو 

 شرطونه د قانون له لارې تنظیمېږي.

 یمه  ماده یاپنځه  او

کامو او ددې اساسي اصولو د حکمونو پيروي، د قوانینو اطاعت او د عامه د اسلامي شریعت د اح

 نظم او امنیت ساتل د افغانستان د ټولو خلکو وجیبه ده.

 یمه  ماده اویا شپږ

 د قانون له حکمونو څخه بې خبري عذر نه ګڼل کېږي.

 اویا یمه  مادهاووه 

او ازادي د اسلامي شریعت د احکامو امارت/دولت په افغانستان کې د خارجي اتباعو حقوق اسلامي 

سره سم تضمینوي او بهرنیان د بین المللي حقوقو د قواعدو په حدودو کې د افغانستان اسلامي 

 امارت/دولت د قوانینو په رعایت مکلف دي.

 ه  مادهاته  اويا يم

حقوقو  وقو د رعایت، څارنې او ملاتړ لپاره د بشرحقکې د بشر امارت/دولت په افغانستان اسلامي 

ځانګړې محکمه جوړوي، هر څوک کولای شي چې د خپلو اساسي حقوقو د نقض په صورت کې 

اړوند قانون له لارې  دې محکمې ته شکایت وکړي، د بشر حقوقو د ځانګړې محکمې د کار ډول د

 ږي.تنظیمې

 یا یمه  مادهنهه  او

وقو څخه د اسلامي هېڅوک نه شي کولای چې په دې اساسي اصولو کې له راغلو ازادیو او حق

شریعت د احکامو په نظر کې نیولو سره ناوړه استفاده وکړي او هم د هېواد د خپلواکۍ، ځمکنۍ 

 بشپړتیا، ملي واکمنۍ او ملي وحدت په ضد عمل وکړي.

 یم فصلېدر 

 د اسلامي فقهاوو عالي شورا

 یمه  ماده اتیا

 ده. ېوا د کې تر ټولو لوړه مرجعد اسلامي فقهاوو عالي شورا په ه

 یمه  ماده تیاا يو

ین د رهبریت لاندې د د اسلامي فقهاوو عالي شورا د افغانستان د اسلامي امارت د امیر المؤمن

المؤمنین له خوا د  ، د اسلامي شورا مشر، او د امیراو غړي سترې محکمې قاضي القضات ولسمشر،

 ږي جوړه ده.ه تعینېشرایطو په نظر کې نیولو سر  ت څخه یو تن د ټاکلویو ولای د هر هېواد

 یمه  ماده اتیا هدو 

 د اسلامي فقهاوو د عالي شورا د غړو شرایط په لاندې ډول دي:

 او کافي تجربه ولري.عالم فقهي ، د شرعي علومو متخصص .1

تابعیت ونه  هېوادد افغانستان تبعه، مسلمان، د افغاني مور او پلار څخه زېږېدلی او د بل  .2

 لري.

 لرونکی وي.د ښه سیرت او نېک شهرت  .3

 کاله عمر ولري. (۰۴پنځه څلوېښت ) .4

 یمه  ماده اتیا درې

 په لاندې توګه دي: مقام واکونهاو امارت عالي  د رهبرۍ

 لښکر او وسله وال پوځ سر اعلی قوماندان. اسلاميد  .1

 د اسلامي فقهاوو د عالي شورا په تائید د جنګ او سولې اعلان. .2

 لوی څارنوال ټاکل. هېواد د .3

 ته سوګند ورکول. لسمشرو بریالي شوي  په ټاکنو کې .4

 کې د عمومي ټاکنو لپاره د فرمان صادرول. هېوادپه  .5

 ح او لاسلیک کول.اسلامي امارت د اساسي اصولو توشې افغانستان د د .6

 ټاکل. او شرعي سیاست پالیسي اساسي کرښو او خارجي هېوادد  .7

 ړول.ادارې جو عن المنکر د خپلواکې د امر بالمعروف او نهی .8

 د امنیت ساتلو په موخه د ملي امنیت مشترک نظامي اداره جوړول. هېوادد  .9

 ادارې جوړول. د چارو د سمون په موخه د خپلواکې ځایه شوو کسانو د مهاجرینو او بې .11

 یو د یووالي په تائید سره عزل.اسلامي فقهاوو شورا د رأ د ولسمشر د استعفا منل او د .11

 او امیر تهمي فقهاوو د عالي شورا له لوري د رهبرۍ مقام نور هغه صلاحیتونه چې د اسلا  .12

 .ورکړل شي

 یمه  ماده اتيا څلور

 ې لري:و عالي شورا لاندې واکونه او دندد اسلامي فقهاو 

یو په اتفاق سره د رأالقضات په توګه  څخه یو تن د قاضيد سترې محکمې د غړو د منځ  .1

 رهبرۍ مقام ته ورپېژني.

 قضات او وزیرانو محاکمه کول.د رئیس جمهور، قاضي ال .2

تشخیصول او د انتخاباتو خپلواک  انوته د وړ کاندید ولسمشرۍ او نورو ټولو انتخاباتو د .3

 معرفي کول. يېکمیسیون ته 

 .و فصل کولاد درې ګونو قواوو د اختلافاتو حل  .4

رت د افغانستان د اسلامي امارت د اساسي اصولو او نورو قوانینو د غموض او ابهام په صو  .5

 کې د هغې تفسیرول.

 څخه څارنه کول.او نفاذ د اسلامي امارت د اساسي اصولو د تطبیق  .6

 د انتخاباتو څخه څارنه کول. .7

د رهبرۍ مقام په تائید د وسله وال پوځ او اسلامي لښکر د عالي رتبه قوماندانانو ټاکل او  .8

 .عزل

 ل.ې د مستشارانو ټاکونو کهېوادد رهبرۍ مقام په تائید په بهرنیو  .9

بشري حقوقو ته د درناوي په موخه د اسلامي شریعت د احکامو په د ښځو او نارینه وو  .11

هر اړخیزه  رڼاکې ددې اساسي اصولو په نظر کې نیولو سره د بشري حقوقو اسلامي قواعدو

 چمتو کول. مجموعه

 ادارې جوړول. څېړنو او د دارالافتاء د خپلواکې ې دهد اسلامي فق .11

 تلویزیون د مشر ټاکل.د رادیو او  هېوادد  .12

 یمه  ماده اتيا پنځه 

فقهاوو عالي شورا امیر د کاري چارو د دوام وړتیا ونه لري او یا  اسلاميد  په هغه حالت کې کچېرې

مي فقهاوو د عالي هم د صعب العلاج په ناروغۍ اخته وي او یا د فوت کېدو په صورت کې د اسلا 

 ږي.الي مقام د امیر په توګه ټاکل کېعیو په اتفاق سره یو تن د شورا د غړو د رأ

 یمه  ماده شپږ اتيا

 د نوي رهبر او امیر تر ټاکلو پورې د سترې محکمې قاضيد اسلامي فقهاوو د عالي شورا مشرتوب 

القضات کوي، ورپسې د اسلامي فقهاوو د عالي شورا د غړو د منځ څخه تر ټولو لوړ عمر لرونکی 

غوره  په ترتیب سره مؤقتي مشر په توګهامیر د ټاکلو پورې عالي شورا شخص د اسلامي فقهاوو د 

 ږي.کې

 یمه  مادهاووه اتيا 

فقهاوو د عالي شورا امیر د ازادو، پټو او یو په اتفاق سره د اسلامي د فقهاوو د عالي شورا د غړو د رأ

 ږي.مستقیمو رأیو له لارې سره انتخابې

 څلورم فصل

 ولسمشر

 یمه  مادهاته  اتيا 

د چې خپل واکونه د اسلامي امارت  ،فغانستان اسلامي امارت د اجرائیه قوې مشر دیولسمشر د ا

 یه قواوو کې پلي کوي.ئنه، اجرائیه او قضاپه مقناساسي اصولو د احکامو سره سم 

 ږي.د رهبرۍ عالي مقام له لوري منظورېولسمشر یو مرستیال لري چې 

 ماده نهه  اتيا يمه 

د ولسونو د نماینده ګانو د اسلامي شورا له لوري د رأیو په  هېوادد  د اسلامي امارت لومړنی ولسمشر

پټو او  ه اونۍ کې د جمعې په ورځ د ازادو،د میاشتې په دويملپاره  نولو اکثریت سره د څلورو ک

 ږي.مستقیمو رأیو له لارې د رأيو په اکثریت سره انتخابې

 یمه  ماده ينو 

لسمشر د اسلامي فقهاوو د عالي شورا او د سترې د پارلمان د جوړېدو پورې نوی ټاکل شوی و 

 ږي.عالي مقام له لوري سوګند ورکول کېمحکمې د غړو په حضور کې د رهبرۍ 

 یمه  ماده نوييو 

د ولسمشر د مړینې، صعب العلاج ناروغۍ او هغه معلولیت او معیوبیت چې دندو د اجراء مانع 

اوو د عالي شورا په تشخیص یو تن د مؤقتي وګرځي، د هغې لومړی مرستیال ورپسې د ا سلامي فقه

 ږي.نوو انتخاباتو پورې غوره کې په ترتيب سره دشر په توګه ولسم

 یمه  ماده نوي دوه

 :مشر د لاندې شرایطو لرونکی دیولس

کلونو څخه  (۰۱څلوېښتو )عمر د  ېدو پر وخت يېاو د کاندید د افغانستان تبعه، مسلمان .1

 اوښتی وي.

 تابعیت ونه لري. هېوادر څخه پیدا شوی وي او هم د بل له افغان مور او پلا  .2

ناه نه وي محکوم شوی او هم صلاحیته محکمې له لوري په جنایت، فسق او کبیره ګ د با .3

 حقوقو څخه محروم شوی نه وي. د مدني

 پلي کولو ته ژمن وي.او حدودو و اداء کولو ته ملزم او شرعي احکامو د دیني فرايض .4

 ه  مادهنوي يم درې

 کابینې د غړو وزیرانو په اړه هم د تطبیق وړ دي.د ولسمشر شرایط د مرستیال او 

 هېڅوک تر دوو دورو زیات ولسمشر کېدای نه شي.

 ماده څلور نوي يمه 

 تحلیف او سوګند په لاندېنیو الفاظو ترد مخه د ځانګړې کړنلارې له مخې کار تر پیل ولسمشر د 

 سره کوي. 

  بسم الله الرحمن الرحیم -

د اسلام د سپېڅلي د لوی الله تعالی په نامه لوړه کوم چې په خپل شخصي او اجتماعي ژوند کې به 

اساسي اصولو احکامو، حدودو او ددې  اسلامي شريعت دابعت او ساتنه کوم، د دین د احکامو مت

وري راکړل د خلکو له ل ملي شتمنیو او او د هېواد نورو قوانینو رعایت او د تطبیق څارنه به کوم، د

خپلواکۍ، ملي نت سره تصرف کوم، د افغانستان د صلاحیتونو کې به د پوره احتیاط او اما شوو

، هڅه به و ګټو حفاظت خپله اساسي دنده ګڼمواکمنۍ، ځمکنۍ بشپړتیا ساتنه، د ولس د حقوقو ا

ساينې په لار د خلکو د هو  کوم چې د الله تعالی په مرسته او د ملت په ملاتړ د هېواد د پرمختګ او

 کې خپلې هلې ځلې تر سره کوم.

 ماده ه پنځه  نوي يم

 :ولسمشر لاندې واکونه لري

 توب  د وزیرانو د شورا او کابینې مشر .1

اقتصادي اجتماعي پراختیا لپاره د پلانونو جوړول او د رهبرۍ عالي مقام ته راپور  هېوادد  .2

 ورکول.

 ې تصویبول.د رهبرۍ د عالي مقام د تائید وروسته د ملي بودیج .3

 د رهبرۍ عالي مقام له لوري د خارجي سیاست او بهرنۍ پالیسۍ پلي کول. .4

 د پیسو د خپرولو اجازه ورکول. .5

 .يونونو جوړولد اختصاصي کمیس .6

 د رهبرۍ د عالي مقام په تائید د ولایاتو او ولسوالیو ایجاد او تنقیص. .7

لو سازمانونو کې د سیاسي او نړیوا ونوهېواد ۍ د عالي مقام په تائید په بهرنيود رهبر  .8

 .نمائنده ګانو ټاکل

 او اسلامي هویت ساتنه او تمثیل. يخپلواک هېوادد ملي وحدت استحکام، د  .9

د رهبرۍ د عالي مقام په تائید د اسلامي شریعت مطابق او ددې اساسي اصولو سره سم د  .11

 تعزیري جزاګانو تخفیف او عفوه.

 مي شریعت په رڼاکې د بین المللي معاهدود قوانینو، مقرراتو مطابق د اسلا  هېوادد  .11

 کول.لاسلي

 کې د اضطراري حالاتو د پیل او پای اعلان. هېوادد رهبرۍ د عالي مقام په تائید په  .12

 د قانونه له احکامو سره سم د مډالونو، نښانونو او افتخاري لقبونو ورکول. .13

 د رهبرۍ مقام په تائید د مرکزي بانک د رئیس ټاکل. .14

 دارې د سمون لپاره د قانون له مخې د کمیسیونونو جوړول.د ا هېوادد  .15

 په دې اساسي اصولو کې نور راغلي واکونه او دندې. .16

 ه  مادهيمشپږ نوي 

په مهمو ملي سیاسي، ټولنیزو او یا اقتصادي چارو کې د اسلامي  هېوادولسمشر کولای شي چې د 

 مراجعه وکړي. فقهاوو د شورا په تائید د افغانستان د خلکو ټولپوښتنې ته

 يمه  مادهاووه نوي 

ولسمشر په دې اساسي اصولو کې د راغلو واکونو د عملي کولو په برخه کې د افغانستان د خلکو لوړ 

ملکیتونه او مصلحتونه په پام کې نیسي، ولسمشر نه شي کولای چې د قانون له حکم پرته دولتي 

م څخه په ر په دوران کې له خپل مقااو یا وبښي، ولسمشر نه شي کولای د خپل کا شتمنۍ خرڅې

 او ګوندي ملحوظاتو ګټه واخلي. ژبنیو، سیمه ایزو، قومي، مذهبي

 ه  مادهاته  نوي يم

قانون ته  احکامو اوو اداري، اجرائیوي او نورو اړوندو چارو کې د اسلامي شریعت ولسمشر په ټول

 ږي.ژمن ګڼل کې

 ه  مادهنهه  نوي يم

تهام د اسلامي فقهاوو ، یا د جنایت په ارتکاب باندې د ولسمشر اپه بشري ضد جرمونو، ملي خیانت

رت کې د یوې میاشتې په داخل کې د د تائید په صو  ،دای شيد شورا د رأیو په اتفاق غوښتل کې

شوی اتهام له ټولو غړو له دریو څخه د دوو برخو د  ږي او ولسمشر ته منسوبعالي شورا دائرې هېواد

شر له دندې څخه ګوښه او موضوع ځانګړې محکمې ته چې د ړي، ولسمیو په اکثریت تصویب کرأ

و، چې د عالي شورا له لوري ټاکل ریو غړو، د سترې محکمې له دریو غړ شورا له د فقهاوو اسلامي

لپاره یو شخص ټاکل کېږي او موضوع  د دعوې د اقامېاو هم د عالي شورا له لوري  دي يشو 

 ږي.څېړل کې

 پنځم فصل

 عالي شورا

 مه  مادهسل

 تصمیم نیونکې شورا ده. هېوادد افغانستان د اسلامي امارت عالي شورا د 

 مه  مادهسلو يو  یو

 په لاندې توګه دی: د عالي شورا جوړښت او ترکیب

 .د اسلامي فقهاوو عالي شورا غړي .1

 .( تنه غړي۰۱ـ  ۰۱)د نفوسو په تناسب د هر ولایت څخه د  .2

 .القضات او غړي قاضي .3

 .څارنوالۍ د شورا غړي د لويېلوی څارنوال او  .4

 .وزیران .5

 والیان. .6

د اسلامي امارت د اساسي اصولو په سر د څارنې او د تطبیق د خپلواکې ادارې رئیس او  .7

 غړي.

علمي شخصیتونو او حقوق پوهانو  ونو، سیاسي، ټولنیز،نخبه علماوو، روحانی هېوادد  .8

 تنه ټاکل. (۰۱۱) څخه د رهبرۍ عالي مقام له لوري

 ه  مادهدويمسلو  یو

 په لاندې ډول دي: د عالي شورا واکونه

 د اسلامي امارت د اساسي اصولو تصویب او تعدیل. .1

 .لومړی ولسمشر ټاکل هېوادد  .2

 تائیدول. ته د وسله وال پوځ د لېږد هېوادبهرني  .3

د علیا مصالحو  هېوادد خپلواکۍ، ځمکنۍ بشپړتیا، شرعي او ملي حاکمیت او د  هېوادد  .4

 کړه کول.چارو په اړه پرې پورې د اړوندو

 مه  مادهیو سلو درېي

نځه یو تن د مه القضات په سرپرستۍ د شورا د غړو ل مشر په لومړۍ غونډه کې د قاضي شورا د عالي

 یو له لارې ټاکي.ټو رأ، منشي او نائب منشي په توګه د ازادو، مستقیمو او پرئیس، یو تن مرستیال

 اکثریت سره دي.یو په ې د رأپرېکړ  ېد عالي شورا ټول

 مه  مادهیو سلو څلور 

نه وکړي او د پټوالي غوښت ، مګر د ا چې د غړو څلورمه برخه يېد عالي شورا ټول بحثونه علني دي

 تائید شي. غړو له لورياکثريت د  د شورا

 شپږم فصل

 کومتح

 مه  مادهیو سلو پنځ

ده، ولسمشر د کابینې رئیس اجرائیه قوه ده چې د کابینې د وزیرانو څخه جوړه شوی هېوادحکومت د 

 دی.

 مه  مادهیو سلو شپږ 

د وزیرانو  ،ېږيد لپاره ملي شورا ته معرفي کاو د تائید او اعتما ېږيوزیران د ولسمشر له خواټاکل ک

 .ېږيشمېر او دندې د قانون له لارې ټاکل ک

 ه  مادهیو سلو اووم

 :ږي باید لاندې شرطونه ولريغه څوک چې د وزیر په توګه ټاکل کېه

 .ياو د بل هېواد تابعيت ونه لر افغاني مور او پلار نه زېږېدلی  ، مسلمان،د افغانستان تبعه .1

 ( کاله عمر ولري.۵۴پنځه دېرش ) .2

 ک شهرت ولري.د لوړو زده کړو لرونکی، کاري تجربه او نې .3

جنایت په ارتکاب محکوم شوی نه وي  او د د محکمې له خوا په خیانت او بشري جرمونو .4

 وي محروم شوی.نه  خهدني حقوقو څاو هم له م

 ه  مادهیو سلو اتم

 وزیر د وظیفې له پیل مخکې د ولسمشر په وړاندې په لاندې الفاظو لوړه کوي:

د اسلام د سپېڅلي دین د احکامو د لوی الله تعالی په نامه لوړه کوم چې  بسم الله الرحمن الرحیم:

نورو قوانینو رعایت، د اتباعو د حقوقو  اساسي اصولو او د افغانستان دمتابعت، حمایت، ددې 

ساتنه، د افغانستان د خپلواکۍ، ځمکنۍ بشپړتیا او د خلکو د ملي وحدت ساتنه وکړم، په خپلو ټولو 

لیت له یفې د الله تعالی په مرسته د مسؤ حاضر وګڼم او خپلې راسپارل شوې وظ اعمالو کې الله 

 .مخې په رښتینولۍ سرته رسوم

 دهمه  مایو سلو نه

 د حکومت دندې په لاندې توګه دي:

له  هېواد کړو عملي کول، دمحکمو د قطعي پرې ددې اساسي اصولو او نورو قوانینو او د .1

ځمکنۍ بشپړتیا، اسلامي هويت څخه دفاع او په بین المللي ټولنه  خپلواکۍ، ملي حاکمیت،

 کې د افغانستان د حیثیت او عزت ساتنه.

د اقتصادي، فرهنګي، اجتماعي او  هېوادلي چارو اداره، د بودیجې ترتیبول، د ما د کلنۍ .2

 پراختیا او انکشاف لپاره پروګرامونه طرح او ترتیبول. کيکنالوژيت

د  ،ډاډمن او با اعتباره مالي نظام رامنځ ته کولد هېواد ټولو مالي زېرمو نه سمه استفاده کول،  .3

 .منځه وړله ساد لاو د هر راز اداري ف د عامه نظم او امن تأمینول هېواد

و دلو چارو او د نوي مالي کال د مهمد مالي کال په پای کې د سرته رسې ته ملي شورا .4

 .پروګرامونو په اړه ګذارش ورکول

لو او نورو قوانینو له مخې د حکومت د دې اساسي اصو د نورو هغو دندو تر سره کول چې د .5

 دي.دندو څخه شمېرل شوي 

 لسمه  مادهیو سلو 

بهرنيو  د عالي شورا له لوري د تائید شوو اړوندو د سیاست د اسلامي فقهاوو دهېواحکومت د 

اساسي ویل لپاره مقررات وضع او تصویبوي، چې ددې اساسي کرښو د تطبیق او د خپلو وظیفو د تم

 اصولو د متن سره تناقض ونه لري.

 وولسمه  مادهیو سلو ي

ې دا اساسي اصول او حدودو کې چ ه په هغوان خپلې دندې د اداري واحدونو د آمرینو په توګوزیر 

لسمشر او ملي شورا په ټاکي سرته رسوي، وزیران د خپلو ټاکلو دندو څخه د و  نور قوانین يې

 لیت لري.وړاندې مسؤ 

 مه  مادهسلیو سلو دو 

موضوع ددې  انت او یا په نورو جرمونو متهم شي،وزیر په بشري ضد جرمونو، ملي خی که چېرې

 ي.ږته راجع کېمخې ځانګړې محکمې اساسي اصولو له 

 مه  مادهیو سلو ديارلس

له بودیجوي او مالي چارو په حالت کې  تعطیلد  ملي شوراولسمشر د حکومت د رئیس په توګه د 

د ملي شورا د لومړۍ غونډې له ح کوي، اس تقنیني فرمانونه ترتیب او توشېپرته د بېړنۍ اړتیا په اس

د رد په  ځو په اوږدو کې د ملي شورا تائید تر لاسه کوي اوور  (۵۱دېرشو )دو وروسته د جوړې

 صورت کې خپل باور له لاسه ورکوي.

 مه  مادهیو سلو څوارلس

، څخه په ژبنينیو، سیمه ایزو، قوميوزیران نه شي کولای د خپل کار په دوران کې له خپل مقام 

 مذهبي او ګوندي ملحوظاتو ګټه واخلي.

 مه  مادهیو سلو پنځه  لس

دولت لوړ پوړي مامورین نه شي کولای د خپل ماموریت په دوران کې په شخصي،  ن او دوزیرا

 لوتجارتي او اقتصادي دندو بوخت شي، د دولت یا خصوصي شرکتونو سره د اخیستلو او خرڅو 

 معامله وکړي او هدیه او تحفې تر لاسه کړي.

 اووم فصل

 ملي شورا

 مه  مادهیو سلو شپاړلس

او  توګه د خلکو د ارادې ښکارندوی دی مارت ملي شورا د ستر تقنیني ارګان پهد افغانستان اسلامي ا

 او هېوادد ښکاره کولو په وخت کې د  ټول ملت نمائنده ګي کوي، د ملي شورا هر غړی د رأیې د

 خلکو عمومي مصالح او علیا منافع په نظر کې نیسي.

 مه  مادهیو سلو اووه لس

څوک نه شي کولای چې په ، هېڅخه جوړه دهمجلس او سنا  ېملي شورا د دوه مجلسونو ولسي جرګ

 یو وخت کې د دواړو مجلسونو غړی وي.

 مه  مادهیو سلو اته  لس

ږي، د ولسي او مستقیمو ټاکنو له لارې انتخابې، پټو جرګې غړي د خلکو د ازادو، عمومي د ولسي

شورا په کار  رسېږي او نوېمیاشتې په لومړۍ نېټه پای ته  کال د حمل د څلورم جرګې د کار دوره د

( ورځو پورې تر سره ۰۱شپېتو )ورځو څخه تر  (۵۱دېرشو )د ملي شورا د غړو انتخابات د  پیل کوي.

 ږي.هم مهاله او یو ځای تر سره کېد ملي شورا او ولسمشرۍ ټاکنې  ږي.کې

 مه  مادهیو سلو نولس

ه ورکولای یپه هر ګوټ ګوټ کې رأ هېوادیوه انتخاباتي حوزه ده او هر مستحق افغان د  هېوادټول 

 ږي.شي، د انتخاباتو اړوندې چارې د قانون له لارې تنظیمې

 مه  مادهلشیو سلو 

 ملي شورا د غړو شرایط په لاندې ډول دي: د

د افغانستان تبع، مسلمان او د افغان مور او پلار څخه زېږېدلی او د بل هېواد تابعيت ونه  .1

 ي.لر 

رمونو جنایت په ارتکاب محکوم نه وي او یا له مدني د محکمې له خوا د بشري ضد ج .2

 حروم شوی نه وي.حقوقو څخه م

 وي. د لوړو زده کړو لرونکي .3

 څخه کم نه وي. نولو ( ک۵۱دېرشو )د  د کاندیدېدو په ورځ عمر يې .4

ت يبا نفوذه شخص کېمه يله سپه خپاو هم  يو اخلاقو شهرت لرونکی و ښد  کېولنه ټه پ .5

 ي.و 

 مه  مادهشتيو يویو سلو 

 ملي شورا غړي په لاندې توګه سوګند اجراء کوي: د

اساسي د  هېواداسلامي شریعت او د  ، چېلله تعالی په نامه لوړه کومد ا بسم الله الرحمن الرحیم:

ارنه کوم، د ولس د حقوقو نه دفاع او د ملت او نورو قوانینو ته درناوی، رعایت او تطبیق او څ واصول

امانت او تقوا تر سره کوم، په خپلو ویناوو، لیکنو او اظهاراتو بشپړ دنده په  له لوري راسپارل شوې

او ولس ګټې په پام کې نیسم او په ټول صداقت او  هېوادامین وکیل په توګه عمل کوم او د  کې د یو

 لیتونو د اداء کولو هڅه کوم.و مسؤ اخلاص سره د خپل

 مه  مادهشتيوه ویو سلو د

م ورې لپاره خپل رئیس، لومړی او دويد مجلس د کار په پيل کې د یوې بشپړېولسي جرګه او سنا 

وي، د ولسي جرګې او سنا مجلس نورې چارې د و په اکثریت سره غوره کأید ر  نائب منشي او نائب

 قانون او لوایحو له مخې تنظیمېږي. اړوند

 مه  مادهشتيو ېدر یو سلو 

 ږي:په لاندې ډول انتخاب او ټاکل کېد سنا مجلس غړي 

 په انتخاب.د غړو جرګې  ي جرګې له غړو څخه یو تن د اړوندېولایت ېد هر  .1

 په انتخاب.د غړو جرګې  تن د اړوندې د ولسوالیو د جرګو له غړو څخه یو د هر ولایت .2

د علماوو، خبیرو او  هېوادله خوا د مشر  اسلامي فقهاوو د عالي شوراد د سنا مجلس نور غړي  .3

 .تجربه لرونکو اشخاصو څخه

 مه  مادهشتېلور و څو سلو ی

د کتنې لپاره د داخلي وظایفو د بحث وړ موضوعاتو د  مجلسونو څخه هر یو واړود ملي شورا د

 .اصولو له مخې کمیسیونونه جوړوي

 :د ملي شورا واکونه

 ، تقنیني فرامینو، تصویب، تعدیل او لغوه کول.د قوانینو .1

 کي پرمختیايي پروګرامونو تصویبول.کنالوژيد اقتصادي فرهنګي، اجتماعي او ت .2

 .پور اخیستلو او ورکولو اجازه د او د دولتي بودیجې تصویبول .3

عدم قناعت په  ضاح کول او دستيکې ا وزیر څخه ددې اساسي اصولو په رڼا له هر یو .4

 وزیر سلب اعتماد کول. یو په اکثریت سره دصورت کې د رأ

و موضوعاتو یو کمیسیون کولای شي چې په ټاکل څخه هر د ملي شورا دواړو مجلسونو .5

 کې د وزیر څخه پوښتنې وکړي.

 مه  مادهشتيه  وځنپیو سلو 

، د نوې بودیجې د ځينو عواملو له مخې د مالي کال تر پیل مخکې بودیجه تصویب نه شي رېه چېک

د مالي کال د څلورمې ربعې په اوږدو کې  ږي، حکومتېد تېر کال بودیجه تطبیق تر تصویب پورې

کوي، د  مالي حساب سره ملي شورا ته وړاندېبودیجې له اج روان کال د د راتلونکي کال بودیجه د

میاشتو په اوږدو کې د قانون له  والي کال د بودیجې قطعي حساب د راتلونکي کال د شپږ تېر م

یوې  ږي، ولسي جرګه نه شي کولای د بودیجې تصویب دامو سره سم ملي شورا ته وړاندې کېاحک

تر  ؛کې شامل نه وي او ورکولو اجازه کوم چې په بودیجهمیاشتې څخه زیات او د پور اخیستلو 

و او لاخیست ولسي جرګه په دغه موده کې د پور د ه چېرېورځو زیات وځنډوي، ک (۰۴) وپنځلس

 ږي.نهاد تصویب شوی ګڼل کېشېشنهاد په هکله تصمیم ونه نیسي، پېورکولو د پ

 مه  مادهشتيږ وپشیو سلو 

د  هېوادد ملي شورا په اجلاس کې کلنۍ بودیجه یا پرمختیايي پروګرام یا د عامه امنیت د  ه چېرېک

هغه لواکۍ او ځمکنۍ بشپړتیا سره مربوط موضوع تر خبرو لاندې وي، د شورا د اجلاس موده د خپ

 دلی.تر تصویب مخکې پای ته نشي رسې

 مه  مادهشتيووه ویو سلو ا

منځه وړلو لپاره د دواړو ه د یوې جرګې مصوبه د بلې جرګې له خوا رد شي، د اختلاف د ل ه چېرېک

، د هیئت پرېکړه د ولسمشر تر توشېح ږيېر ګډ هیئت ټاکل کېوا په برابر شمجرګو د غړو له خ

ه منځه یوسي، تصویب رد ږي، که ګډ هیئت ونه کړای شو، د نظر اختلاف لل کېګڼ وروسته نافذه

ولای شي په تصویب د ولسي جرګې له خوا شوی وي، ولسي جرګه ک ه چېرېي، کږشوی ګڼل کې

په اکثریت تصویب کړي، دا تصویب بې له دې  یوخپله وروستۍ غونډه کې هغه د خپلو غړو د رأ



 
 

30 

د دواړو  ولسمشر د توشېح وروسته نافذ ګڼل کېږي، که چېرېچې سنا مجلس ته وړاندې شي، د 

نه شي، ولسي ل بریالی حپه  انینو د طرح په باب او ګډ هیئت يېمنځ اختلاف د مالي قو  جرګو تر

دا طرح بې له دې چې  ،صویب کړيیو په اکثریت تجرګه کولای شي نوموړې طرح د غړو د رأ

 ږي.وروسته نافذه ګڼل کې حېمشرانو جرګې ته وړاندې شي د ولسمشر تر توش

 مه  مادهشتياته  ویو سلو 

د اجراء په وخت کې څرګندوي، تر د وظیفې د ملي شورا هېڅ غړی د هغې رأیې یا نظر له امله چې 

 ږي.عدلي تعقیب لاندې نه نیول کې

 تمه  مادهشينهه  وسلو  یو

هغې جرګې ته ل مامور له موضوع څخه کوم غړی په یوه جرم متهم شي، مسؤ  ه چېرې د ملي شوراک

 غړی دی، خبر ورکوي او متهم تر عدلي تعقیب لاندې راتلای شي. چې متهم يې

 مه  مادهرشېدیو سلو 

 يې هغې جرګې له اجازې پرته چې دی ل مامور کولای شي متهم دد مشهود جرم په مورد کې، مسؤ 

عدلي تعقیب  چېرې په دواړو حالاتو کې که نیسي. ؛ تر عدلي تعقیب لاندې راولي او ويېغړی دی

ه ځنډه ایجاب وکړي، مسؤل مامور مکلف دی چې له موضوع څخه بې ل د قانون له مخې د توقیف

د رخصتۍ په وخت  که اتهام د شورا او د هغه تصویب تر لاسه کړي. نوموړې جرګې ته خبر ورکړي

ږي او ر لاسه کېجرګې له اداري هیئت څخه ت د نیولو او توقیف اجازه د اړوندې رامنځ ته شي، کې

 ږي.د تصمیم نیولو لپاره وړاندې کېنوموړې جرګې لومړنۍ غونډې ته  موضوع د

 مه  مادهرشېو ديو سلو ی

غوښتنه او  پټوالي د ا چې د ملي شورا غړو لسمه برخه يېمګر د ،علني دي ملي شورا ټولې غونډې د

ټولو غړو دوه ثلثه او د  ، د ولسي جرګې د غونډو نصاب دد جرګې اکثریت ورسره موافقه وکړي

 د حاضرو غړو اکثریت دی. پرېکړو نصاب يې

 مه  مادهرشېدوه دیو سلو 

مودې  ب العلاج ناروغۍ په صورت کې د پاتېد غړي د مړینې، استعفاء، عزل او صع د ملي شورا

 ږي.د قانون د احکامو سره سم ټاکل کې یلپاره نوی استاز 

 مه  مادهرشېد ېدر یو سلو 

پسې ورځو غیر قانوني غیر حاضرۍ په ه د ملي شورا غړي د غونډو په یوې دورې کې د پنځلسو پرل

 دا غیر حاضري د ه چېرېږي، کالي حقوقو او امتیازاتو څخه محرومېصورت کې د همدې دورې د م

 .ه لاسه ورکويکې عضویت ل میاشتې پورې وغځېږي، نو په ملي شوراعقول عذر پرته تر یوې غیر م

 مه  مادهرشېور دڅلیو سلو 

او قوانین له رسمي مذهب او ددې اساسي اصولو سره مغایر  هېوادملي شورا نه شي کولای چې د 

 وضع او تصویب کړي.اصول 

 مه  مادهرشېه  دځسلو پنیو 

جرګو د غونډو د کار موده  د ملي شورا د دواړوشورا په هر کال کې دوه عادي غونډې دائروي، ملي 

په هر کال کې نهه میاشتې ده، د اړتیا په وخت کې شورا کولای شي دا موده اوږده کړي، د رخصتۍ 

 دای شي.ولسمشر په امر دائرې په ورځ کې د ملي شورا فوق العاده غونډې د

 اتم فصل

 قضاء

 مه  مادهرشېږ دپشیو سلو 

، چې دنده يې د اسلامي شریعت د د اسلامي امارت خپلواک رکن دیقضائیه قوه د افغانستان 

د عدالت تأمین، د فرد او ټولنې څخه دفاع، د قوانینو په اجراء نظارت او  احکامو او حدودو تنفیذ،

څارنه، د جرمونو کشف او د مجرمینو تعقیب او مجازاتو د جرمونو د مخنیوي او د محکومینو اصلاح 

 او تربیت دی.

 ماده مه رشېاووه د یو سلو

ه، اړوندې نورې او ابتدائیه محکمو څخه جوړه د ينافاست قضائیه قوه د یوې سترې محکمې، د

 ږي.چارې يې د قانون له لارې تنظیمې

 مه  مادهرشېاته  دو یو سل

ستره محکمه د ستر قضايي ارګان په توګه د افغانستان د اسلامي امارت د قضائیه قوې په سر کې واقع 

د اسلامي فقهاوو د عالي شورا چې د اوو کلونو لپاره  ،تنه غړي لري (۰۰يوولس )ه محکمه ستر  ده.

 .وړاندې کېږي ته خوا د غوره کېدو وروسته ولسمشره ل

 مه  مادهرشېنهه  دیو سلو 

 ولري: بايد لاندې شرایطد سترې محکمې غړي 

ېدلی او د بهرني هېواد د افغاني مور او پلار څخه زېږ نارينه، د افغانستان تبع، مسلمان،  .1

 .لريتابعيت ونه 

 .کاله عمر ولري (۰۴پنځه څلوېښت ) .2

ه قرآن کريم او نبوي حدیثو پ او حقوقي علومو لوړو زده کړو لرونکی،شرعي، فقهي  د .3

 د افغانستان په قضايي او شرعي نظام کې تخصص او کافي تجربه ولري. پوهه،

 ک شهرت لرونکی وي.د ښه سیرت او نې .4

نه وي او له محکوم  ساد او خیانت په جرمونو مرتکب اود جنایت، ف ه خواد محکمې ل .5

څ سیاسي ګوند کې وي، د وظیفې د تصدۍ په مهال په هېنه مدني حقوقو محروم 

 غړیتوب ونه لري.

 مه  مادهتښېلوڅیو سلو 

 د سترې محکمې غړي د وظیفې له پیل نه مخکې د ولسمشر پر وړاندې لاندې لوړه کوي:

د لوی الله تعالی په نامه لوړه کوم چې د اسلامي شریعت له حکمونو او د  ه الرحمن الرحیم:بسم الل

اساسي اصولو د غوښتنو سره سم به حق او عدالت تأمینوم او په ټولو قضایاوو کې به د اسلامي 

 ، د قضاء سپېڅلېاو ددې اساسي اصولو په رڼا کې قضاوت کومتطبیق  احکامو او حدودو شریعت

 به په بشپړ امانت، صداقت او بې طرفۍ اجراء کوم.دنده 

 مه  مادهتښېلوڅو يیو سلو 

ت په شمول د حقیقي او حکمي اشخاصو له خوا د مدعي او مدعي علیه په حیث ئیه قوه د امار قضا

 ګي کوي.ه و دعواوو ته رسیدد محکمې پر وړاندې ټولو اقامه شو د قانون له حکمونو سره سم 

 مادهمه  تښېلوڅدوه یو سلو 

 او یا شریعت د احکامو مخالف وي اسلامي، مقررې، لایحې، چې د قضائیه قوه د هر هغې پرېکړې

 ي.و باطلوي لغوه او  هم د افغانستان د اتباعو حقوق يې تر پښو لاندې کړې

 مه  مادهتښېلوڅ ېدر لو یو س

 ي کارږي، د ادار د قاضیانو حقوق او وجایب او نورې اړوندې چارې د قانون له مخې تنظیمې

 ږي.کوونکو او مامورینو چارې د امارت د مامورینو اړوند قوانین او احکام تطبیقې

 مه  مادهتښېلوڅلور څیو سلو 

ت د بودیجې خوا ترتیبېږي او د امار  د قضائیه قوې بودیجه د حکومت په مشوره د سترې محکمې له

جې ې د بودیږي، د قضائیه قو ومت له خوا ملي شورا ته وړاندې کېد یوې برخې په توګه د حک

 .ترتیب د سترې محکمې صلاحیت دی

 تمه  مادهښېلوڅه  ځنپسلو  یو

ژوند په اوږدو کې د  مې غړي د خدمت د دورې تر سرته رسېدو وروسته، د پاتېد سترې محک

په دې شرط چې په دولتي او سیاسي چارو  ،ږيې له مالي حقوقو څخه برخمن کېخدمت د دور 

 بوخت نه شي.

 تمه  مادهښېولڅ ږپشیو سلو 

ددې اساسي اصولو په نظر کې نیولو سره د محاکمه او مجازات  سترې محکمې رئیس او غړو د

 .فقهاوو د عالي شورا په واک کې ده اسلامي

 تمه  مادهښېلوڅاووه یو سلو 

ږي او هر څوک حق لري د قانون له حکمونو حکمو کې محاکمه په علني ډول دائرېد افغانستان په م

حالاتو کې چې په قانون کې څرګند  محکمه کولای شي په هغو، سره سم په هغه کې ګډون وکړي

خو د حکم اعلان علني  ؛ږي، پټې غونډې دايرېین وګڼل شيړتوب ا يشوي او یا د محاکمې سر 

 دی.

 تمه  مادهښېلوڅاته  یو سلو 

محکمه مکلفه ده د خپل صادر کړي حکم اسباب په فیصله کې ذکر کړي، د محکمو د ټولو قطعي 

خو د یو شخص د وژلو او اعدام د حکم په حالت کې د ولسمشر  ؛واجب دي فیصلو عملي کول

 منظوري شرط ده.

 تمه  مادهښېلوڅنهه  یو سلو 

په هېڅ صورت کې حدود  څوک نه شي بښلی.و پرته هېقاتل او ضارب له مظلوم او د مقتول د ورثه و 

 دای.نه شي معاف کې

 مه  مادهوسځنپیو سلو 

د  ؛دي قضایاوو کې چې ورته راجع شوي محکمې په ټولو هغو ېت ټولد افغانستان د اسلامي امار 

ې هاسلامي شریعت احکام او شرعي حدود پلي کوي، په حقوقي او جزايي برخو کې د حنفي فق

ه چېرې د ، محکمه په حقوقي او احوال شخصیه منازعاتو او موضوعاتو کې کابق پرېکړې کويمط

نسټ ن وي، د طرفینو په غوښتنه د نورو اسلامي مذاهبو پر بد نورو مذهبونو پیروا قضیې اړوند لوري

 کړه کوي.اړه پرې د شخړې د حل وفصل په

 مه  مادهوسځنپو يو یو سل

یانو د تقرر تبدیل، ږي، د قاضیز او د ولسمشر په منظورۍ ټاکل کېقاضیان د سترې محکمې په وړاند

 ړه د سترې محکمې صلاحیت دی.ترفیع، تقاعد او مؤخذې پرېک

 مه  مادهوسځنپدوه و سلو ی

ږي، د جرم د اثبات په ضیه د سترې محکمې له لوري څېړل کېکه قاضي په جنایت متهم شي، ق

وروسته له قانون سره سم ږي او له عزل ل وړاندیز کېصورت کې ولسمشر ته د نوموړي قاضي د عز 

 ږي.مجازات کې

 مه  مادهوسځنپ ېدر سلو  یو

 تحقیق او په محکمه کې پر متهم باندې د دعوېد جرمونو د جرمونو کشف د پولیسو په وسیله او 

 قانون احکامو سره سم صورت نیسي. اقامه د څارنوال له خوا د

 مه  مادهوسځپنلور څیو سلو 

د څارنوالۍ تشکیل، و په خپلو اجرأتو کې خپلواکي لري، څارنوالي د اجرائیه قوې برخه ده ا

 ږي.نظیمېڅرنګوالی د قانون له لارې ت صلاحیت، او د اجرأتو

 مه  مادهوسځنپه  ځنپو لیو س

و کشف او کوونکو د وظیفوي جرمون د وسله والو ځواکونو، پولیسو. او د استخباراتو ملي امنیت کار

 ږي.تحقیق د خاص قانون له لارې تنظیمې

 مه  مادهوسځنپږ پشيو سلو 

ع د تر لاسه کولو او اطلا  دومواردو او اسنادو د پوهېې د په خپله مورنۍ ژبه د قضی يدعوې لور  که د

 محکمه د هغه لپاره ژباړن ټاکي.نه پوهېږي،  باندې

 نهم فصل

 اداره

 مه  مادهوسځنپاووه یو سلو 

اره په ځینو اداري د اسلامي امارت اداري نظام مرکزي او محلي برخې لري، مرکزي اد د افغانستان

، د حد ولایت دید محلي ادارې وا یوې په سر کې یو وزیر وي. واحدونو تقسیمېږي چې د هرې

ر، ساحه، برخې او تشکیلات د نفوسو د شمېر، ټولنیز او اقتصادي ېولایتونو او مربوطه ادارو شم

 .له لارې تنظیمېږي په اساس د قانو نوضعې او جغرافیايي موقعیت 

 مه  مادهوسځنپاته  یو سلو 

چټکوالي، ښه  حکومت د مرکزیت د اصل په ساتلو سره د اقتصادي، اجتماعي او فرهنګي چارو د

اخیستلو په منظور لازم  پرمختګ کې د خلکو د لا زیاتې ونډېژوند په  وادنيېهد  والي او

 .کامو سره سم محلي ادارې ته سپاريصلاحیتونه د قانون له اح

 مه  مادهوسځنپنهه  یو سلو 

 ېت د نفوسو د شمېر په تناسب به يچې د ولای ؛ږيولایت کې یوه منتخبه ولایتي شورا جوړې په هر

چې د  ،دوه برابره وي ه اندازه او زیات نه زیات شمېر يېد غړو شمېر لږ تر لږه د ولسوالیو شمېر پ

کلونو لپاره  دونکو له خوا د څلوروقیمو ټاکنو له مخې د ولایت د اوسېازادو عمومي، پټو او مست

د يو کال لپاره ه یو په اکثریت د رئیس په توګشورا له خپلو غړو څخه یو تن د رأ ږي، ولایتيانتخابې

 انتخابوي.

 مه  مادهتپېشیو سلو 

 د ولایتي شورا دندې په لاندې ډول دي:

 ولایت په چارو کې والي او ولایتي چارواکو ته مشوره ورکول. -

 د ولایتي پرمختیايي پلانونو او پروګرامونو د چارو د ښه کېدو په تأمین کې څارنه کول. -

 توګه د چارو په بهبود کې مرسته کول.خیزه ړ د ولایتي ادارې سره په هر ا -

 مه  مادهتپېو شي یو سلو

و د تأمین په هدف په ولسوالیو لپه اخیست د چارو د سمون او د خلکو د فعالې ونډې د محلي ادارې

د سیمې او کلیو کې د قانون د احکامو سره سم د ازادو عمومي، پټو او مستقیمو ټاکنو له مخې 

 ږي.نې جوړېاوسېدونکو له خوا شوراګا

 مه  مادهتپېدوه شیو سلو 

او د  د قانون له حکمونو سره سم تنظیمېږي، د ولسواليو په محلي شوراګانو کې د کوچیانو ګډون

 یو په اکثریت د رئیس او مرستیال په توګه ټاکي.اګانو له خپلو غړو څخه یو تن د رأکلیو شور 

 مه  مادهتپېش ېدر یو سلو 

ږي، چې د ښاري مجلسونو د غړو له خوا د رې لپاره ښاروالۍ تشکیلېیم او اداد ښاري چارو د تنظ

و انتخاباتو له لارې ښاروال د يو کال لپاره ټاکل کېږي، په ښاروالۍ ازادو عمومي، پټو او مستقیم

 ږي.د اړوند قانون له لارې تنظیمېچارې  پورې مربوطې

 لسم فصل

 اضطراري حالات

 مه  مادهتپېشور څلسلو  یو

خپلواکۍ او د  هېوادعي افاتو او یا ورته حالت له امله د يبرید، لوی اغتشاش او طب هېوادپر  ېه چېر ک

په یوه  هېواداو یا د  هېوادت او د قانون پلي کول په ټول ژوند ساتنه او د امارت عادي اجرأ  ادنيېو ه

 ځينو برخو کېاو یا  وپه ټول هېوادوګرځي، د اسلامي فقهاوو د مجلس په تائید د  برخه کې ناشونې

د تمدید په  میاشتو زیات دوام وکړي، اضطراري حالت اعلا نېږي، که اضطراري حالت تر دوو

 صورت کې د اسلامي فقهاوو د شورا موافقه شرط ده.

 مه  مادهتپېه  شځپنیو سلو 

حکمې د رئیسانو اضطراري حالاتو کې ولسمشر کولای شي د اسلامي فقهاوو د شورا او د سترې م په

لاحیتونه حکومت ته انتقال شي، چې عبارت دي له: د محکمې له حکم پرته ص سره په مشوره ځينې

د شکمنو اشخاصو نیول، توقیف، تحقیق، د استوګنځي پلټل او په مخابراتو او مراسلاتو نظارت 

 .ولد محکمو تأسیساو کول، په غونډو او مظاهرو باندې بندیز لګول، د ځانګړو څارنوالیو 

 مه  مادهتپېږ شپشو سلو ی

ږي، د اضطرار په حالت کې پای ته ورسې ملي شورا تقنیني دوره د ولسمشرۍ دوره او یا د چېرې هک

ت موده تر څلورو ږي او د ولسمشر او ملي شورا د غړو د خدمد نوو انتخاباتو تر سره کېدل ځنډې

ات اوږد شي، عالي شورا ږي، که اضطراري حالات تر څلورو میاشتو زینورو میاشتو پورې تمدیدې

و په دننه کې ټاکنې تر میاشت و د ا ضطراري حالاتو د پای ته رسېدو وروسته د دووږي ااغوښتل کېر 

 ږي.سره کې

 یوولسم فصل

 تعدیل

 مه  مادهتپېاوه شیو سلو 

تباعو د د ا .ږياو د اسلامي امارت نظام نه تعدیلېڅلي دین له احکامو څخه پیروي اسلام د سپې د

 ګڼې په منظور جواز لري.د حقوقو د ښېاساسي حقوقو تعدیل یوازې د هغو 

 مه  مادهتپېه  شاتسلو  یو

 احکام د تعدیل وړ نه دي. د اسلامي فقهاوو عالي شورا اړوند

د عالي شورا  هېوادددې اساسي اصولو د نورو موادو تعدیل د وخت د غوښتنو او تجربو له مخې د 

 ږي.تعدیلېیو په اکثریت سره له لوري د رأ

 دولسم فصل

 احکام متفرقه 

 مه  مادهتپېسلو نهه  ش یو

ولسمشر، مرستیال، وزیران، د سترې محکمې رئیس او غړي او د امارت نور لوړ پوړي چارواکي د 

معاملې او  څ ډول انتفاعيیفې په وخت کې نه شي کولای له امارت او اشخاصو سره هېخپلې وظ

د تأمین په منظور تر سره تیاوو هغه معاملې چې د شخصي اړ  دندې نه شي تر سره کولای، نورې

 .ږي له دې حکم څخه مستثنی ديکې

 ه  مادهيما يسلو اویو 

کوونکي نه شي  قاضیان، څارنوالان، د وسله والو ځواکونو، د پولیسو منصبداران او د ملي امنیت کار

 .غړیتوب ولريکولای د دندې د تصدۍ په موده کې په سیاسي ګوندونو کې 

 هیمه  مادا يدوه اوو یو سل

ولسمشر مرستیال، وزیران او د سترې محکمې د غړو شتمني د خدمت تر دورې وړاندې او وروسته 

 ږي.انګړي ارګان په واسطه چې قانون يې ټاکي ثبت، څېړل او خپرېد هغه ځ

 یمه  مادها ياو ېدر یو سلو 

ئیسانو ، د اسلامي فقهاوو د عالي شورا ر محکمې ، مرستیال، وزیران، د ملي شورا، د سترېولسمشر

 ږي.احکامو سره سم مناسب معاش ټاکل کېاو غړو ته د قانون د 

 یمه  مادها يلور اوڅسلو  یو

زان، روسان، امریکایان( د یرغل ورځې او د یرغلګرو ځواکونو د نیانو د ټولو یرغلګرو )انګرېد بهر 

 ورځو کې به د ملي رځو په توګه لمانځل کېږي، په دغود ازادۍ ورځې به د تاریخي و  هېواد

 ږي.رخصتۍ پرته ځانګړي مراسم اجراء کې

 یمه  مادها يه  اوځنپسلو  یو

 .تعینېږي کې د افغانانو ملي لباس د اسلامي شریعت د احکامو په رڼا

 یمه  ماده ايږ اوپو شسل یو

کې  د انجونو او هلکانو مختلط تعلیمي او تحصیلي نظام پر ځای د اسلامي شریعت د احکامو په رڼا

يې د قانون له لارې  چارې ، چې نورېږيصیلي نظام رامنځ ته کېعلیمي او تح ځانګړی تجلا

 ږي.تنظیمې

 یمه  ماده اياووه اوسلو  یو

ورته په چې ټول ولس  ،یواځینی سپېڅلی مذهبي مقام دی مسجدد افغانستان په اسلامي امارت کې 

امو ته شرعي احکولس  ، خطیب او امام په دیني او اجتماعي چارو کېدرناوي او احترام مکلف دی

 ي.مسؤليت لر  لارښوونې

 یمه  ماده اياته  اوسلو  یو

، چې نورې چارې يې د قانون له ږيپاره د ټاکنو خپلواک کمیسیون جوړېد انتخاباتو د تر سراوي ل

 ږي.لارې تنظیمې



 
 

40 

 یمه  ماده اينهه  اوسلو  یو

اسلامي  شنهاد او دېد افغانستان د اسلامي امارت اساسي اصول د اسلامي فقهاوو د عالي شورا په پ

ددې  توشېح اعلامېږي، نافذېدو سره يې ن د اسلامي امارت امیر لخواشورا په تصویب د افغانستا

 ږي.وانین او تقنیني فرمانونه لغوه کېاساسي اصولو له احکامو مغایر، ق

 ومن الله التوفيق

 


